
GOUVÈNÈ HOCHUL ANONSE 3 MILYON DOLA YO BAY POU ENTEGRE VEYIKIL 
ELEKTRIK YO NAN REZO A  

  
4 milyon dola disponib kounye a tou pou teknoloji pou jere rechaj veyikil elektrik 

nan Eta Nouyòk  
  

Solisyon yo amelyore fleksibilite rezo elektrik la epi diminye pri pou konsomatè 
yo  

  
  
Gouvènè Kathy Hochul anonse jodi a yo bay 3 milyon dola pou twa pwojè pou fè 
avanse teknoloji ki ka ede entegre veyikil elektrik yo yon fason efikas nan rezo elektrik 
la. Gouvènè a te mete a dispozisyon tou 4 milyon dola pou fè avanse teknoloji ki 
simonte defi koleksyon done, transmisyon ak eksplwatasyon done ke sèvis piblik yo ap 
fè fas pou jere rechaj veyikil elektrik (VE). Ansanm, solisyon sa yo pral ede amelyore 
fleksibilite rezo a, chanje rechaj la pou akomode demann enèji, epi diminye pri rechaj 
pou konsomatè yo.  
  
"Nouyòk ap pran devan nan bati yon avni enèji ki pi entelijan e ki pi dirab", Gouvènè 
Hochul te deklare. "Lè nou envesti nan teknoloji inovan ki sipòte rechaj veyikil elektrik 
(VE) ak entegrasyon ak rezo a, n ap ranfòse enfrastrikti enèji pwòp nou an pou nou 
satisfè demand demen yo. N ap amelyore tou rezistans rezo a pandan n ap fè li pi fasil 
e pi abòdab pou Nouyòkè yo kondui veyikil elektrik."  
  
Yo te bay 3 milyon dola a twa pwojè atravè Pwogram Entegrasyon Rezo Veyikil la 
(Vehicle Grid Integration Program), ke Otorite Rechèch ak Devlopman Enèji Eta Nouyòk 
(New York State Energy Research and Development Authority, NYSERDA) administre, 
ki bay finansman pou pwojè ki evolitif epi ki fè enfrastrikti rechaj veyikil elektrik yo 
avanse atravè devlopman pwodwi, demonstrasyon teknoloji, oswa nouvo modèl biznis. 
Teknoloji yo gen ladan yo rechaj bidireksyonèl, depo enèji, pwodiksyon enèji sou plas, 
ak rechaj jere pou VE.  
  

Prezidan ak Direktè Egzekitif Jeneral Otorite Rechèch ak Devlopman Enèji Eta 
Nouyòk la, Doreen M. Harris, te deklare, "Envesti nan entegrasyon machin ak rezo 
elektrik la chanje tout bagay pou sèvis piblik yo ak konsomatè yo lè li rive balanse 
demann sou rezo elektrik la, epi konpayi sa yo ki resevwa prim yo prezante solisyon 
inovan pou amelyore fason nou rive nan balans sa a. Teknoloji avanse ki ka chanje lè 

rechaje machin elektrik yo fèt pral ouvri pòt pou rediksyon pri alavni, plis resous enèji 
renouvlab tankou van ak solè, plis fleksibilite rezo elektrik la ak mwens amelyorasyon 
enfrastrikti."  
  

Pwogram yo rekonpanse yo gen ladan:  
  

• Entèkoneksyon Konduit Lanpadè pou Platfòm Chaj: Voltpost te resevwa 
775,000 dola pou devlope rechaj EV sou lanpadè nan zòn Vil Nouyòk, Rejyon 
Kapital la, ak Hudson Valley ki konsantre sou sètifikasyon UL, renovasyon, epi 
plan pou deplwaye omwen dis lòt estasyon rechaj Nivo 2 nan Eta Nouyòk.  

• Demonstrasyon Aplikasyon Entèkoneksyon Fleksib pou Flòt Veyikil nan 
Tout Eta a: Mobility House te resevwa 867,000 dola pou montre kijan kapasite 
distribisyon sèvis piblik yo ka maksimize ak entèkoneksyon fleksib pou sipòte 
rechaj otobis lekòl elektrik nan yon depo nan Staten Island ak yon dezyèm kote 
ki poko detèmine nan Eta Nouyòk pou pilote yon metòd pou deplwaman chajè 
rapid ki dekonekte konstriksyon chajè ak delè devlopman rezo elektrik la.  

• Jesyon Chaj EV Optimize pou Distribisyon pou Amelyore Fleksibilite Rezo 
a: Weave Grid, Inc. te resevwa prèske 1 milyon dola pou kontwole ki lè rechaj 
EV jere a pral fèt nan zòn sèvis Piblik Orange ak Rockland lan lè l sèvi avèk 
lojisyèl ak done topoloji pou kowòdone orè yo epi balanse chaj enèji a.  

  

Finansman EV ke yo Jere 
Jodi a yo anonse tou 4 milyon dola nan nouvo finansman pou yon demann konpetitif ki 
ofri atravè pwogram Rechaj Jere Veyikil Elektrik NYSERDA a (Electric Vehicle 
Managed Charging program). Yo ap chèche pwopozisyon nan men chèchè, devlopè ak 
konsiltan, ki endividyèlman oswa an ekip, pral devlope oswa demontre teknoloji ki ka 
rezoud defi koleksyon, transmisyon ak eksplwatasyon done ke sèvis piblik yo rankontre 
lè y ap entegre veyikil elektrik yo, kèlkeswa founisè a, ak rezo elektrik la. Pwopozisyon 
yo dwe gen ladan solisyon entegre EV dèyè kontè a, tankou transfè done bidireksyonèl 
ak kontwòl sèvis piblik sou chaj la, oswa toude, pou etidye kijan solisyon sa yo ka 
soulaje demann sou rezo elektrik la.  
  
NYSERDA te idantifye objektif solisitasyon sa a an kolaborasyon avèk Avangrid, 
konpayi prensipal Rochester Gas & Electric (RG&E) ak New York State Electric & Gas 
(NYSEG), pou bay done ki pral ede enfòme planifikasyon tarif ak pwogram sèvis piblik 
alavni pou rechaje veyikil elektrik yo.  
  
Pwopozisyon yo dwe fèt pou pita nan 16 septanm 2025 a 3:00 p.m. ET. Pou plis 
enfòmasyon sou opòtinite finansman sa, tanpri vizite sitwèb NYSERDA.  
  
Pandan plis pase senkant ane, NYSERDA te yon resous fyab ak objektif pou Nouyòkè 
yo, li te jwe yon wòl enpòtan nan planifikasyon enèji ak analiz politik, ansanm ak fè 
envestisman ki mennen Nouyòk nan direksyon yon avni ki pi dirab. Anons jodi a apiye 
sou siksè pwogram Modènizasyon Rezo (Grid Modernization program) NYSERDA a, ki 
depi 2016 te bay apeprè 65 milyon dola bay plis pase 110 konpayi teknoloji rezo ak 
òganizasyon rechèch pou pwojè ki amelyore detèktè rezo ki pa koute chè e ki gen gwo 

presizyon, zouti modèl ak similasyon, ak solisyon enjenyeri avanse. Envestisman Eta 
Nouyòk nan rechèch, devlopman ak komèrsyalizasyon sipòte inovatè k ap akselere 
tranzisyon enèji pwòp la. Pwogram Inovasyon ak Rechèch (I&R) NYSERDA a ap 
deplwaye apeprè 1.2 milya dola sou 15 ane kòm envestisman rechèch dirèk ak sipò 
komèsyalizasyon. Jouk jounen jodi a, plis pase $800 milyon dola nan envestisman te 
sipòte plis pase 700 konpayi epi fè prèske 300 pwodwi komèsyalman disponib pou 
moun, biznis, ak sèvis piblik.  
  
Anplis de sa a, Eta Nouyòk ap envesti prèske 3 milya dola nan elektrifye sektè transpò li 
a epi l ap fè avanse rapidman mezi pou tout nouvo machin pasaje yo ak kamyon yo 
vann yo gen zewo emisyon, ansanm ak tout otobis lekòl yo dwe zewo emisyon menm 
ane a. Gen yon seri inisyativ pou ogmante aksè ak EV yo ak amelyore transpò pwòp 
pou tout Nouyòkè yo enkli Rabè pou Kondui yon Fason Ekolojik (Drive Clean Rebate), 
EV Make Ready, EVolve NY, Pwogram Koupon Motivasyon pou Kamyon Nouyòk (New 
York Truck Voucher Incentive Program, NYTVIP), Pwogram Ankourajman Otobis Lekòl 
Nouyòk (New York School Bus Incentive Program, NYSBIP), ak Pwogram Rechaj 
Rapid nan Kouran Kontini an (Direct Current Fast Charger Program).  
  
Finansman pou inisyativ sa li disponib atravè Fon Enèji Pwòp (Clean Energy Fund, 
CEF).  
  
Ajanda Klimatik Eta Nouyòk 
Ajanda klimatik Eta Nouyòk egzije yon tranzisyon ki bon mache epi ki jis vè yon 
ekonomi enèji pwòp ki kreye djòb ki soutni fanmi, fè pwomosyon kwasans ekonomik 
atravè envestisman ekolojik, epi dirije yon minimòm 35 pousan nan benefis yo bay 
fanmi ki defavorize yo. Nouyòk ap pouse yon seri efò pou kreye yon ekonomi a zewo 
emisyon vè 2050, ki enkli nan sektè enèji, konstriksyon, transpò, ak dechè.  
  

###  
  
  

Lòt nouvèl disponib sou sit www.governor.ny.gov 
Eta Nouyòk | Chanm Egzekitif | press.office@exec.ny.gov | 518.474.8418  

